
زانینــی كات هــەر لەســەرەتاوە بــۆ مرۆڤ گرنگ بــووە، دەگوترێ كاتژمێر 
یەكــەم داهێنانــی مرۆڤ بووە، لە ســەرەتادا لە هەتــاو و دواتر رەمل و ئاو هەتا 
گەیشتۆتە ئەمڕۆكە كە كاتژمێری هۆشمەند بەرهەم هاتووە. ئامێری كاتژمێر 
چ پێشــكەوتوو و چ ســەرەتاكان زانیــن بــە شــێوەی دیتن بووە، واتــە بەكارهێنەر 

كاركردی ئامێرەكەی دیتووە. 
ئەمــڕۆ كاتژمێــری هۆشــمەندی بێ شاشــەی Moment  بەرهــەم هاتووە 
كــە تەنیــا بــە لەریــن بەكارهێنەرەكــەی لــە كات ئــاگادار دەكاتەوە. هــەروەك لە 
وێنەكەدا دەیبینن كاتژمێرەكە نەك هەر شاشــە بەڵكو هیچ ژمارە و پیتێكیشــی 
لەسەر نییە، تەنیا LED یەك بە چەند رەنگی جیاواز و 4 دینەمۆی لەمسی 
هەیــە، بەكارهێنــەر تەنیا لە رێگای لەرینە تایبەتییەكانەوە دەزانێ كات چەندە، 
خاڵــی تێڕامانــی كاتژمێرەكە ئەوەیە لەكاتی شــۆفێریدا لە دۆزینەوەی رێگاكان 
یارمەتیــدەرە و هەروەهــا كاتێــك كــە گۆرانییــەك دەگری )بیــت(ی ئاوازەكە بە 
شــێوەی لەریــن بــۆ بەكارهێنەرەكــەی دەگوازێتــەوە، كۆمپانیــای بەرهەمهێنــی 
كاتژمێرەكــە دەڵێــت رەنگە كاتژمێرەكە بۆ شــۆفێران ســوودێكی ئەوتۆی نەبێت، 
بەڵام بەراســتی پایسكلســواران بە ســوودە. كاتژمێری ناوبراو لەكاتی پەیوەندی 
مۆبایلیشدا ئاگادارت دەكاتەوە، بەڵام بۆ هەر كەسێك لەرینێكی تایبەتی هەیە.

كاتژمێرێك تەنیا بە 
لەرین ئاگادارت دەكاتەوە

لــەم ســەردەمەدا زۆر ئامێــر هــەن كــە لــە چەنــد 
ئامێــری دیكــە پێكهاتــوون واتــە چەندیــن ئامێــر لە 
پاڵیــەك خــراون.. ئامێــری )iBeam Block( ســێ ئامێــرە لێــك 
جیــاوازە، تەبلێــت، پرۆژكتەر و پاوەر بانــك، جۆكەرێكە بە تەواو مانا.. 
پاوەر بانكەكە بۆ شــەحنكردنەوەی مۆبایل و ئامێرەكانی دیكە ســوودی 
لێوەربگرە، وزەی پێویســت بۆ دوو كاتژمێر بۆ پرۆژكتەرەكە دابین دەكات. 
پرۆژكتەرەكــەش كوالیتــی HD یە و لــە مەودایەكی 120 ئینجی دا. جگە 

لەوەش شوێنی دانانی كێبڵی HDMI هەیە و سپیكەریشی لەگەڵدایە.
تەبلێتەكەش شاشــەكەی 4.5 ئینجە و سیســتەمی ویندۆزی 10ی لەسەرە. 

بە هەر هەموویان پێكەوە كیلۆیەك كێشیان نییە.

سێ ئامێر
 لە یەك ئامێردا

كێشەی شەحنكردنەوە و دابەزینی وزەی باتری مۆبایل و تەبلێت و لاپتۆپ لە شوێنی خۆیدا كێشەیەكی 
گەورەیە، بەتایبەتی لەم هەرێمەی ئێمەدا كە كارەبا ئەوەندە نییە و هەر ئان و سات لە بڕانە.. بۆیە دەكرێت 

لە رێگایەكی دیكە و بە وزەیەكی دیكە ئەو ئامێرە دیجیتالیانە شەحن بكرێنەوە.
ئامێــری HandEnergy ناوەكــەی خۆشــی هــەر بەخۆیــەوە واتــە وزەدان بــە دەســت.. ئــەو ئامێرە 
دەتوانێــت مۆبایــل، تەبلێــت، كامێــرا و هەر ئامێرێكی دیكەی دیجیتالی شــەحن بكاتەوە. هەروەك 

دەبینــدرێ بەشــێوەیەكی تۆپێكــی بچووكــە، هەر ئەوەندە بەســە كە كێبڵی شــەحنكردنەوەی 
ئامێرەكــە بــە مۆبایــل پەیوەنــد بــدرێ. پاشــان تۆپەكــە بەدەســتەوە 

بگرێ و بیســوڕێنە. دینەمۆی ئامێرەكە بە خێراییەكی زۆر 
دەســوڕێ و وزەی پێویســت بەرهەم دێنێ. ئامێرەكە 

بۆ گەشتیاران ئەوانەی بۆ چیاو دراستانەكان 
دەڕۆن سوودی زۆرە..

بە پەنجەكانت
 مۆبایلەكەت شەحن بكەوە

تەكنەلۆژیای نوێ گشــت جەمســەرەكانی ژیانی ئەم سەردەمەی 
ئێمــەی تەنیوەتــەوە، شــیرازەی كۆمەڵایەتــی گۆڕیــوە، پەیوەندییــە 
كۆمەڵایەتییەكانــی بــەرەو ســاردی بــردووە و ســڕی كردووە، ئێســتا 
ئەندامانی بنەماڵەیەك هەر كامیان لە گۆشەیەك دەبینی بە مۆبایلەوە 
خەریكە، یان تەنانەت كە دەچیە ســەردانی دۆســت و هاوڕێیانیشــت 
چــی وای پێناچــێ هەركام بە مۆبایلەكانی خۆیانەوە خەریك دەبن.. 
جــار هەیــە لــە ماڵێكدا خوانــی نانخــواردن دادەنرێ بەڵام هەركەســە 
بــە مۆبایــل یــان تەبلێتــەوە خەریك دەبێــت خواردن ســارد دەبێتەوە یان 

ئەوكاتەی نانیش دەخۆن دەستێكیان هەر لە سەر مۆبایلە.. 
 )Ransomly( كۆمپانیایەك بۆ ئەم مەبەســتە هاتووە ئامێری
بەرهــەم هێنــاوە، ئامێرێكــی بچــووك كــە بە سیســتەمی بلوتوس كار 
دەكات، بۆ ســوود وەرگرتن لەو ئامێرە دەبێت ئاپێكی تایبەت لەســەر 
مۆبایلەكــە دابەزینــی، دوایی ئــەوە هەركاتێك بەرپرســێكی ماڵ یان 
بەرپرســی ئیداریــەك ئامێرەكــە هەڵبكات، گشــت مۆبایلــەكان لەكار 

دەكەون و قفڵ دەبن، و هیچ پرۆگرامێك ناكرێتەوە.

دە بەسە مۆبایلەكەت
 دانێ با دوو قسان بكەین!

هەر جارە و وەڵامی پرسیارێك

خوێنەرێكــی بەڕێــز دەپرســێت، لــە ماڵــەوە هێڵی IDSLمــان هەیە، كەچی 
هەست پێدەكەین هاوسێیەكانمان و خەڵكانی دەوروبەر سوودی لێوەردەگرن، چ بكەین 

بۆ ئەوەی كە جگە لە ئەندامانی ماڵەوە كەسی دی سوودی لێوەرنەگرێ؟
بەڵــێ خوێنــەری بەڕێز ئێســتا پرۆگــرام و ئەپی مۆبایل هەیە دەتوانێ پاســۆردی وای-فای 
 MAC Address بدۆزێتــەوە، تەنانــەت ئەگــەر زۆریــش بە هێز بێت.. بۆ چارەســەری ئەمە لە شــێوازی
 ireless ســوود وەربگرە، ئەوە وەك ئەوەیە چوار دیوارییەكت بە دەوری هێڵەكەت داكێشــابێ، لە بەشــی Filter
MAC Address Filter بچۆ ســەر Deactive  ئەكتیڤی بكە، ئەوكات لیســتی ئەو ئامێرانە دەبینی كە ســوود لە 
ئینتەرنێتەكــە وەردەگــرن، دەتوانــی ئیــزن بــەو چەند ئامێرە بــدەی ئینتەرنێت بــەكار بێنن، ئەوانی دیكــە تەنانەت ئەگەر 
یوزەر و پاسۆردەكەش بزانن ناتوانن سوودی لێوەربگرن... لە كەسێكی شارەزای ئەم بوارە بۆ ئەم مەبەستە سوود وەربگرە...

CES پێشانگای ساڵانەی تەكنەلـــــــــــــــــــــــــــــــــــۆژیای نوێ
سەرەتای مانگی یەكەمی هەر ساڵێك گەورەترین پێشانگای 
ســاڵانەی تەكنەلۆژیــای نوێ بەنــاوی CES دەكرێتەوە كە ئەم 
 Consumer Electronics( وشــەیە كورتكــراوەی دەســتەواژەی
Show( بەمانای پیشانگای ئامێری تەكنەلۆژیای ئەلكترۆنی 

دێت..
 1967 ســاڵی  بــۆ  پێشــانگاكە  كردنــەوەی  مێــژووی 
دەگەڕێتــەوە، ئــەوكات بــە سپۆنســەری دامــەزراوەی ئامێــری 

دیجیتالی ئەمەریكا لە شاری نیویۆرك بەڕێوە چوو. 
لە ســاڵی 1978 وە هەتا ســاڵی 1994 ســاڵانە دوو جار 
لــە دوو وەرزی زســتان و هاوینــدا بەڕێوە 

دەچوو، بەڵامی لە ساڵی 1995 پێشانگا لە وەرزی هاویندا 
نەمــا و لــە ســاڵی 1998ەوە تاكــو ئێســتا هەموو ســاڵێك لە 
وەرزی زســتاندا لە شــاری لاس و گاسی ئەمەریكا پێشانگاكە 

بەڕێوە دەچێت..
لە پێشــانگای ســاڵانەی CES 2017 دا، كە لە رێكەوتی 
4 هەتــا 8ی مانگــی یەك لە شــاری  لاس ڤیــگاس كرایەوە، 
زیاتــر لــە 3800 كۆمپانیــا كــە لــە 150 وڵاتــەوە هاتبــوون 
لــە 165  لــەو پیشــانگایەدا زیاتــر  بەشــداریان تێــدا كــرد.. 
هــەزار كــەس ســەردانیان كــرد.. نوێترین ئامێرەكانــی دەنگ و 
رەنــگ، وێنەگرتــن، تەكنەلۆژیــای وایەرلەیــس، تەكنەلۆژیای 
تایبــەت بــە نوێتریــن ئۆتۆمبیلــەكان.. بــە گشــتی 

سا زۆر لــە ســایتەكانی فێــركاری یــان ســایتی گرنگی وەك 
ســەیركردنی فیلــم و بابەتــی دیكە، هەركاتێك ویســتت ســایتەكە 

بكەیەوە، داوای ئەوە دەكەن دەبێت ویزەرێك و پاسۆردێك بۆخۆت دابنێی 
ئەگینا ناتوانی شــوێنی مەبەســتت لە ســایتەكەدا بكەیەوە...بۆ چارەسەری 

ئەم كێشــەیە ســەر لە ســایتی http://bugmenot.com/ بدە لەو سایتەدا بۆكسێك هەیە، 
لە بۆكســەكەدا تەنیا ئەدرەســی ئەو ســایتەی نیازت هەیە بیكەیەوە دابنێ و بە ئاســانی 

ویزەر و پاسوردی چوونە ناو سایتەكەت دەداتێ...

CES پێشانگای ساڵانەی تەكنەلـــــــــــــــــــــــــــــــــــۆژیای نوێ
گشــت ئــەو ئامێرە دیجیتالیانــەی كە لــە داهاتوویەكی نزیكدا 
لەلایــەن كۆمپانیا گەورەكانی بەرهەمهێنی تەكنەلۆژیای نوێ 
دەكەونــە بــازارە خرانــەڕوو.. كۆمپانیا گەورەكانــی وەك )ئەپل، 
سامســۆنگ، ئێل جی، مایكرۆســۆفت، ســۆنی، پاناســۆنیك، 

لینۆڤۆ...تاد( لەو پیشانگایەدا بەرهەمی خۆیان نیشاندا...
فایلــی ئایتــی )زانیاری ســەبارەت بــە تەكنەلۆژیای نوێ( 
لــە گۆڤــاری گــوڵان وەك ســاڵانی رابــردوو  ئامێــرە گرنگــە 
دیجیتالییەكانی لەو پیشــانگایەدا نیشــاندران، بەرلەوەی بكەنە 
بــازاڕە و لەلایــەن بەكارهێنەرانــی ئێرەوە ســوودیان لێوەربگیرێ، 

دەناسێنێ و زانیاریان لەسەر بڵاو دەكاتەوە.

